Aitor Etxarri Pellejero jaunak galdera egin du Reyno Gourmet publizitate kanpainari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2008ko urriaren 24ko 93. Nafarroako Parlamentuko Aldizkari Ofizialean.

Iruñean, 2008ko azaroaren 17an

Lehendakaria: Elena Torres Miranda

ERANTZUNA

Nafarroa Bai parlamentu-taldeari atxikitako foru parlamentari Aitor Etxarri Pellejero jaunak galdera hauek egin ditu: Aurrekontuko zer kontusailen kargura eginen da kanpaina horretako gastua? Nafarroako Gobernuak zer hizkuntzatan sustatu nahi du Nafarroako Erresuma marka? Hona Vianako Printzea Erakundea - Kultura eta Turismo Departamentuko kontseilariaren erantzuna:

– Aurrekontuko zer kontusailen kargura eginen da kanpaina horretako gastua?

A100002/A1200/2262/432106 “Landa-gastronomia eta -turismoaren sustapena” kontusailaren kargura

– Nafarroako Gobernuak zer hizkuntzatan sustatuko du “Nafarroako Erresuma. Lur anitza” marka kanpaina horretan?

Nafarroako nekazaritzako elikagaiak eta turismo aktiboa sustatzeko kanpaina horretan, Nafarroa eta erkidegoko produktuak nazio-mailan gehiago nabarmenaraztea da helburua. 

Kanpainaren barruan sortze-estrategia bat erabiliko da, Miguel Indurain txirrindularia erreferentziatzat izanen duena, bai eta komunikabideetarako plan bat ere: telebista, irratia, prentsa, gastronomian eta turismoan espezializatutako nazio osoko aldizkariak eta hesiak eta markesinak Espainiako hiri nagusietan. 

“Nafarroako Erresuma, Lur Anitza” marka turistikoak beste programa eta kanpaina batzuk ditu zenbait hizkuntzatan beste merkatu batzuetarako.

Reyno Gourmet kanpaina ICANek kudeatzen du, Nafarroako Nekazaritzako Elikagaien Kalitate Institutuak, eta horrek erabakitzen du zer hizkuntza erabili, kasu honetan gaztelania, eta Nafarroako Gobernuko Turismo Departamentuak sinergiak areagotzeko aukera dagoela ikusi du, lotura berezia dagoelako esperientzia turistikoaren, nekazaritzako elikagaien eta Miguel Indurainen irudiaren bidez adierazitako turismo aktiboaren artean.

Hori jakinarazten dizut Nafarroako Parlamentuko Erregelamenduaren 192. artikuluan xedatutakoa betetzeko.

Iruñean, 2008ko azaroaren 14an

